
Sketch: De Sneemann will de wiede Welt sehn

Sneemann:  Holl an, ik will wat von’e wiede Welt sehn!
Lööv:            Di schall ik mitnehmen?
Sneemann:  Jo, laat us jagen gahn!

Lööv:           Du büst nich drocke noog!
Sneemann:  Nee?
Lööv:            Nee.
Sneemann:  Schaad.

De Lööv leep weg. De Sneeman was trurig un sette sik hen.
En Aap keem vörbi.

Sneemann:  Holl an, ik will wat von’e wiede Welt sehn !
Aap:             Di schall ik mitnehmen?
Sneemann: Jo, laat us von Boom to Boom springen.

Aap:            Mit di? Mit en Sneemann? Nee!
Sneemann:  Nee?
Aap:             Nee!  Un du büst ok veel to dick!
Sneemann:  Schaad.

De Aap leep weg. De Sneemann was trurig un sette sik weer hen.
En Nilpeerd keem vörbi.

Sneemann:  Holl an, ik will wat von´e wiede Welt sehn!
Nilpeerd:      Jo, kumm mit! In’t Water suhlen maakt Spaaß.
Sneemann:  Höört sik goot an. Ik kaam mit ! 

Se lepen mitanner los un  kemen na ’ne tietlang bi en Waterlock an.

Nilpeerd:      Spring in’t Water ! Dat maakt Spaaß!

De Sneemann sprung in’t Water un et duerde nich lang, do was de Sneemann weg. Dat Nilpeerd keek in’t Water. He kunn em nich mehr sehn.

